
MGA DAPAT MALAMAN 
 

Ang Proteksyon Laban sa Flu (Trangkaso): Payo para sa mga 
Caregiver (Tagapag-alaga) ng mga Batang Wala Pang 6 na 
Buwan ang Gulang 
 
Background 
Ipinakita ng mga kamakailan lamang na ginanap na mga pag-aaral na ang mga batang wala pang 2 taong 
gulang – kahit na mga malulusog na bata – ay mas malamang kaysa sa mga mas matatandang bata na 
ma-ospital nang may mga malulubhang komplikasyon kung sila’y natrangkaso (ma-flu). Maaaring 
kabilang sa mga komplikasyong ito ang pulmonya (isang sakit kung saan ang mga baga ay naiimpeksyon 
at namamaga), dehydration (panunuyo) (kung saan grabe ang sakit ng isang bata at dahil dito’y hindi 
siya makainom ng sapat na mga likido at ang kanyang katawan ay masyadong nawawalan ng tubig), 
paglala ng mga pangmatagalang medikal na problema, tulad ng sakit sa puso o hika, encephalopathy 
(isang sakit ng utak), at mga problema sa sinus at mga impeksyon sa tainga. Sa mga di-karaniwang kaso, 
ang mga komplikasyon mula sa flu ay maaaring mauwi sa kamatayan.   
 
Dahil ang mga bata ay may mas mataas na panganib na magkaroon ng malubhang sakit mula sa flu, 
nirerekomenda ng CDC na magpa-flut shot ang lahat ng mga batang 6 na buwan hanggang 23 buwan ang 
gulang. Gayon man, ang flu vaccine (bakuna laban sa trangkaso) ay hindi inaprubahang gamitin sa mga 
batang wala pang 6 na buwan. At ang mga antiviral na gamot sa trangkaso (mga espesyal na gamot na 
ginagamit upang gamutin at iwasan ang flu) ay hindi inaprubahang gamitin sa mga batang mas bata sa 6 
na buwan. Dahil ang mga batang ito ay hindi makakakuha ng bakuna o mga antiviral na gamot ngunit 
may mas mataas na panganib na magkaroon ng mga malulubhang komplikasyon na may kinalaman sa 
flu, talagang mahalaga ang protektahan sila mula sa impeksyon ng mikrobyo ng trangkaso.  Ang papel na 
ito ay nagbibigay ng payo upang tumulong na protektahan mula sa flu ang mga batang wala pang 6 na 
buwan.  
 
Payo para sa mga Caregiver ng mga Bata na Wala Pang 6 na Buwan ang Gulang 
1.) Magpa-bakuna 
Kung may kasama ka o kung may inaalagaan kang sanggol na wala pang 6 na buwan ang gulang, ikaw ay 
nasa grupo ng priyoridad para sa bakuna laban sa flu sa 2004-05 na panahon. Dahil nagkulang ang mga 
ginawang bakuna sa panahong ito, maaaring mahirap humanap ng bakuna, ngunit subukan mo nang 
subukan. May inaasahang dumating na mga bagong supply ng bakuna hanggang Enero 2005. At ang 
nasal-spray na flu vaccine (binebenta sa pangalang FluMist) ay maaaring maging isang opsyon para sa iyo 
(tingnan ang www.cdc.gov/flu/about/qa/preventing.htm). (Sa mga taon kung kailan hindi nagkukulang 
ang bakuna, ang pagbabakuna sa mga taong may kontak sa lahat ng mga batang 0-23 buwan ang gulang 
at mga batang may mga tanging medikal na kondisyon ay nirerekomenda rin.)  
 
2.) Magpraktis ng mga Mahuhusay na Kaugalian sa Kalusugan  
Ang ilang mahusay na mga kaugalian sa kalusugan ay maaaring makatulong na maiwasan ang pagkalat 
ng mga sakit na may kinalaman sa paghinga, tulad ng flu.  Protektahan ang iyong sarili at ang iyong 
sanggol sa pamamagitan ng palagiang pagsunod sa mga hakbang na ito:  

• Takpan ang iyong ilong at bibig ng tisyu kapag ikaw ay umuubo o bumabahing—itapon ang tisyu 
pagkatapos mo itong gamitin. 

• Madalas na hugasan ang iyong kamay gamit ang sabon at tubig, lalo na pagkatapos mo umubo o 
bumahing. Kung walang tubig malapit sa iyo, gumamit ng de-alkohol na panlinis ng kamay. 

• Kung maaari, ilayo mo ang iyong sarili at ang iyong sanggol mula sa mga taong may sakit. 
• Iwasan ang hipuin ang iyong mga mata, ilong, o bibig, dahil maaaring kumalat ang mga mikrobyo 

sa ganitong paraan. 
 
Payo para sa mga Caregiver Na Natrangkaso 
Kung may kasama ka o kung may inaalagaan kang sanggol na wala pang 6 na buwan ang gulang, sundin 
ang mga pag-iingat sa ibaba upang makatulong na iwasan ang pagkalat ng sakit sa iyong sanggol. 
 
1.) Tandaan Kung Paano Kumakalat ang Flu  
Ang pangunahing paraan ng pagkalat ng flu ay sa pamamagitan ng mga tulo galing sa daanan ng 
paghinga mula sa pag-ubo at pagbahing. Ito ay maaaring mangyari kapag ang mga tulo mula sa pag-ubo 
o pagbahing ng isang taong may impeksyon ay kumakalat (karaniwan hanggang 3 feet) sa hangin at 
humahawa sa isang taong nasa malapit. Bagama’t hindi kasing dalas, ang flu ay maaari ring kumalat sa 
pamamagitan ng di-tuwirang kontak sa mga tulo galing sa daanan ng paghinga.   
 
2.) Sundin ang mga Hakbang na Ito 
Kung ikaw ay nagkaroon ng mga sintomas na parang flu, (www.cdc.gov/flu/keyfacts.htm) kabilang ang 
lagnat, sakit ng ulo, pagkapagod, ubo, masakit na lalamunan, tumutulo o baradong ilong, o masasakit na 
katawan, sundin ang mga pag-iingat sa ibaba: 
 

• Magtanong sa iyong tagapagbigay-alaga sa kalusugan (Kung mayroon kang trangkaso, maaaring 
bigyan ka ng iyong doktor ng reseta para sa mga antiviral na gamot.) 

• Subukang bawasan ang kontak sa iyong sanggol, kung maaari. 
• Takpan ang iyong ilong at bibig ng tisyu kapag ikaw ay umuubo o bumabahing, at itapon ang gamít 

na tisyu sa basurahan.  
• Madalas na hugasan ang iyong mga kamay o gumamit ng de-alkohol na hand rub sa 

pinakamadaling panahon kung ikaw ay bumahing o umubo sa iyong mga kamay. 
• Bago kumilos nang 3 feet mula sa iyong sanggol (kabilang ang pagpapakain, pagpapalit, 

pagduduyan, pagbabasa sa iyong anak), magsuot ng isang surgical mask (mabibili sa karamihan 
ng mga botika) at hugasan nang husto at pagkatapos tuyuin ang iyong mga kamay. (Ang 
impormasyon tungkol sa kalinisan ng mga kamay ay mahahanap sa: 
www.cdc.gov/flu/protect/stopgerms.htm#GoodHealthHabits.) Huwag tanggalin ang iyong surgical 
mask hanggang ikaw ay tapos na at nailapag mo na ang iyong sanggol. 

• Gawin ang mga pag-iingat na ito sa unang 7 araw ng iyong sakit (umpisa sa unang araw na 
napansin mo ang mga sintomas). 

 
3.) Pagmasdan ang Sanggol 
Obserbahan ang iyong sanggol nang husto para sa mga sintomas ng mga sakit na may kinalaman sa 
daanan ng paghinga. Kung ang iyong anak ay nilagnat (100°F o mas mataas sa kili-kili, 101°F sa bibig, o 
102°F sa puwit), nagkaroon ng mga sintomas na may kinalaman sa daanan ng paghinga, o hindi kasing 
sigla kaysa sa karaniwan, kontakin ang doktor ng iyong anak. 

 
 

Para sa karagdagang impormasyon, bisitahin ang www.cdc.gov/flu, o tumawag sa CDC Flu Information 
Line sa (800) CDC-INFO (Ingles at Kastila) o (800) 243-7889 (TTY). 


